
ვლადიმერ პაპავა 
 

დეგლობალიზაციის პრობლემა და განახლებული 

გლობალიზაციის პირობებში ეროვნული ეკონომიკური 

უსაფრთხოების ძირითადი გამოწვევები 

 

ანოტაცია. სტატიაში განხილულია COVID-19-ის პანდემიით, ასევე 
რუსეთის ომით უკრაინაში და აგრესორის წინააღმდეგ დაწესე-
ბული ეკონომიკური სანქციებით გამოწვეული ფსევდოდეგლობა-
ლიზაციის პროცესი. ნაჩვენებია, რომ დეგლობალიზაცია, როგორც 
ასეთი, პრინციპულად შეუძლებელია და არცაა მიზანშეწონილი. 
შესწავლილია ჰიპერგლობალიზაციის ტრანსფორმაციის ეტაპები 
როგორც მსოფლიოს, ისე ცალკეული ქვეყნის წინაშე მდგარი გა-
მოწვევების გათვალიწინებით. გაკეთებულია დასკვნა, რომ ახალი 
გლობალიზაცია ეკონომიკური უსაფრთხოების საკითხებთან უშ-
უალო კავშირში უნდა იყოს. ეკონომიკური უსაფრთხოების უშუა-
ლო გამოწვევებია მაღალი ინფლაცია, გლობალური სტაგფლაცია, 
სავალო კრიზისი, „ნავთობის ომი“, „სასურსათო ომი“ და სხვ. 
ყველა ამ გამოწვევას აქვს როგორც გლობალური, ისე ლოკალური 
ხასიათი. 

შესავალი 

თანამედროვე მსოფლიო ეკონომიკა არაერთი გამოწვევის 

წინაშე დგას. ის გლობალური ეკონომიკური წესრიგი, რომელიც 

ათეულობით წლის განმავლობაში ყალიბდებოდა და რისი შეცვ-

ლაც ბევრისთვის წარმოუდგენელიც კი იყო, ბოლო პერიოდში 

განვითარებულმა გლობალურმა მოვლენებმა კარდინალურად გარ-

დაქმნა. კერძოდ, ეს მოვლენებია 2020 წლიდან დაწყებული COVID-

19-ის პანდემია, მის მიერ გამოწვეული ეკონომიკური კრიზისი  და 

2022 წლის 24 თებრევალს რუსეთის მიერ უკრაინაში დაწყებული 

ომი, რასაც მოკლე დროში ფართომასშტაბიანი ეკონომიკური 

სანქციები მოჰყვა, რომლებიც დასავლეთმა რუსეთს დაუწესა. 

COVID-19-ის პანდემიით გამოწვეული ეკონომიკური კრი-

ზისი იმით გამოირჩევა, რომ ის ეკონომიკაში არ ჩასახულა [Papava, 

2020 b], ამ დროს ეკონომიკა მედიცინის მძევალი იყო [Papava, 2020 

a]. 

რუსეთის მიერ უკრაინაში წარმოებულმა ომმა და რუსეთის 

წინააღმდეგ დასავლეთის მიერ დაწესებულმა ფართომასშტაბიანმა 

სანქციებმა [BBC, 2022] კიდევ უფრო დაამძიმა ის სიტუაცია, რო-

მელიც გლობალურ ეკონომიკაში COVID-19-ის პანდემიის ფონზე 

ჩამოყალიბდა [Papava, 2022a, 2022b, 2022c, 2022d]. 

ეკონომისტებს შორის გამორჩეულ სადისკუსიო პრობლემას 

დეგლობალიზაცია (მაგალითად, [El-Erian, 2020; Spence, 2022; 

Stiglitz, 2022]) და, ზოგადად, გლობალიზაციის მომავალი (მაგალი-

თად, [Rodrik, 2022a]) წარმოადგენს. 

უშუალოდ გლობალიზაციის მომავალთან არის დაკავშირე-

ბული გლობალური საფრთხეების ახლებული გააზრების აუცი-

ლებლობა (მაგალითად, [Roubini, 2022b, 2022d]). 

წინამდებარე კვლევის მიზანია გაანალიზებულ იქნეს, თუ რა 

კარდინალური ხასიათის მქონე ცვლილებები განაპირობა COVID-

19-ის პანდემიამ, რუსეთ-უკრანის ომმა და რუსეთის წინააღმდეგ 

დასავლეთის მიერ დაწესებულმა ფართომასშტაბიანმა სანქციებმა 

გლობალიზაციის პროცესში, რათა შესაძლებელი გახდეს ეროვნუ-

ლი ეკონომიკური უსაფრთხოების ძირითადი გამოწვევების გან-

საზღვრა. 

 

დეგლობალიზაცია, თუ ფსევდოდეგლობალიზაცია  

COVID-19-ის პანდემიის პირობებში 

გლობალიზაციის შესახებ არსებულ შეხედულებათა ხელა-

ხალი გააზრების აუცილებლობა წინა პლანზე COVID-19-ის პან-

დემიამ, როგორც გლობალურმა ფენომენმა, წამოსწია [არჩვაძე, 

2020; მექვაბიშვილი, 2020; ჭარაია, 2020; Abesadze, 2020; 

Bedianashvili, 2021; El-Erian, 2020; Haass, 2020; Rogoff, 2020; 

Tvalchrelidze, 2022]. 

იმის გათვალისწინებით, რომ COVID-19-ის პანდემიამ გლო-

ბალური ხასიათი სწორედ გლობალიზაციის მაღალი დონის გამო 

შეიძინა, შემთხვევითი არაა, რომ იგი „გლობალიზაციის საფასუ-

რადაც“ კი იქნა განხილული [Auzan, 2020, p. 4]. 

 COVID-19 მოულოდნელად გამოვლინდა და თავიდანვე 

სწრაფად გავრცელდა, რამაც მას არაპროგნოზირებადი ხასიათი 

შესძინა. შედეგად, კორონავირუსის მასობრივ გავრცელებას მო-

უმზადებელი შეხვდნენ ეროვნული მთავრობები და საერთაშო-

რისო ორგანიზაციები (მაგალითად, მსოფლიო ჯანდაცვის ორგანი-

ზაცია). რადგანაც მედიცინა უძლური იყო, წინ აღდგომოდა 

COVID-19-ის პანდემიას, ამიტომ ვირუსის გავრცელების შეზღუდ-

ვის მიზნით გადაწყვეტილებები ქვეყნებმა, როგორც წესი, ინდი-

ვიდუალურ რეჟიმში მიიღეს. გამონაკლისი იყო ბელარუსი და 

შვედეთი, რომლებმაც COVID-19-ის გამოჩენისთანვე ორიენტაცია 

ჯოგური იმუნიტეტის ჩამოყალიბებაზე აიღეს.  

COVID-19-ის პანდემიის დასაწყისიდანვე ეროვნულ მთავ-

რობათა არაკოორდინირებულმა მოქმედებამ და საერთაშორისო 

ორგანიზაციების პასიურობამ ჩამოაყალიბა შეხედულება, რომლის 

თანახმადაც გლობალიზაციის საყოველთაო პროცესმა უკუსვლა 

დაიწყო, ანუ დეგლობალიზაციის ახალ ტენდენციას ჩაეყარა 

საფუძველი. ამ შეხედულებას ისიც ამყარებდა, რომ, სანამ COVID-

19-ის პანდემია დაიწყებოდა, აშშ-ის პრეზიდენტმა დონალდ ტრამ-

პმა განახორციელა იმ ტიპის ღონისძიებები, რომლებიც დეგლო-

ბალიზაციის კონტექსტში სრულად ჯდება (მაგალითად, [Sachs, 

2017]). აქვე იმასაც უნდა გაესვას ხაზი, რომ დეგლობალიზაციის 

დამახასიათებელი პროცესია ასევე ბრექსიტიც, ანუ დიდი ბრი-

ტანეთის გასვლა ევროკავშირიდან (მაგალითად, [O’Rourke, 2019]). 

დეგლობალიზაციის დაწყების აღქმა კიდევ უფრო გაამწვავა 

მიწოდებისა და ღირებულების გლობალური ჯაჭვების რღვევამ, 

რაც იზოლაციონიზმისთვისაა დამახასიათებელი და რასაც ეროვ-

ნულ მთავრობათა არაკოორდინირებულმა ქმედებებმა შეუწყო ხე-

ლი [Derviş, Strauss, 2020]. 

როგორც ცნობილია, იზოლაციონიზმი, როგორც ასეთი, 

ამუხრუჭებს ეკონომიკურ ზრდას [Rogoff, 2020]. იმავდროულად, 

იზოლაციონიზმი უარყოფით ზეგავლენას ახდენს საზოგადოება-

ზე, რასაც მრავალვექტორული – სოციალური, პოლიტიკური და, 

რაც მთავარია,  ეკოლოგიური –  განზომილება აქვს [Haass, 2020]. 

გლობალიზაციის გარდუვალობისა და მიზანშეწონილობის 

„ფორმულა“ მარტივია. კერძოდ, რადგანაც პანდემია გლობალური 

ფენომენია, ამიტომ მისი დაძლევა მხოლოდ გლობალიზაციის 

პირობებშია შესაძლებელი [Stiglitz, 2020a], ხოლო იზოლაციო-

ნიზმის საფუძველზე  ეს პრინციპულად გამორიცხულია. ელემენ-

ტარული ლოგიკიდან გამომდინარე, თავიდანვე ნათელი იყო, რომ 

საერთაშორისო ორგანიზაციებისა და ცალკეული ქვეყნების მიერ 

გატარებულ ღონისძიებათა მაქსიმალური კოორდინაციის გარეშე 

COVID-19-ის პანდემიის დაძლევა შეუძლებელი იქნებოდა 

[Mazzucato, Torreele, 2020]. იმავე ლოგიკის თანახმად, პანდემიის 

დაწყებიდან საკმაოდ მოკლე პერიოდში ცხადი გახდა, რომ ჯე-

როვან დონეზე ეკონომიკის პოსტპანდემიური განვითარება იზო-

ლაციონიზმის გზით პრინციპულად შეუძლებელია [Åslund, 2020; 

Fung, 2020]. 

გასათვალისწინებელია, რომ COVID-19-ის პანდემიის პი-

რობებში ყველაზე მოთხოვნადი სწორედ გლობალიზაციის ისეთი 

„პროდუქტები“ გახდა, რომლებიც ინტერნეტტექნოლოგიების გა-

მოყენებას (განსაკუთრებით, განათლებასა და ვაჭრობაში) ეფუძ-

ნება. მაშასადამე, ნათელია, რომ მხოლოდ გლობალიზაციის გზი-

თაა შესაძლებელი პანდემიის გლობალური ფენომენის დაძლევა 

და მასთან დაკავშირებული სირთულეების გადალახვა [Abesadze, 

2020; Tvalchrelidze, 2022]. 

სირთულეს არ წარმოადგენს იმ დასკვნის გაკეთება, რომლის 

თანახმადაც დეგლობალიზაციის ის ელემენტები, რომლებიც 

სტიმულირებული იყვნენ COVID-19-ის პანდემიის მიერ, სინამდ-

ვილეში არა დეგლობალიზაციის, არამედ ფსევდოდეგლობალი-

ზაციის გამოვლინება იყო [Papava 2021a]. 

სწორედ პანდექსიტის, ანუ პანდემიის დასრულების [Davies, 

2021] მისაღწევად, ასევე პოსტპანდემიური ეკონომიკური განვი-

თარებისათვის [Papava, 2021b] აუცილებელია გლობალიზაციის 

თვისებრივად ახალ დონეზე აყვანა, ანუ გლობალიზაციის ახალი 

„ტალღის“ წარმოქმნა [El-Erian, 2020]. 

ჯერ კიდევ COVID-19-ის პანდემიის დროს დაიწყო მსჯე-

ლობა მომავალი, განახლებული გლობალიზაციის კონტურებზე, 

თუმცა გამოითქვა არაერთგვაროვანი და თანაც ზოგიერთი საკა-

მათო მოსაზრებაც (მაგალითად, [Schwab, Malleret, 2021]). სწორედ 

პანდემიის პირობებში მკაფიოდ გამოიკვეთა, რომ მოსალოდნელი 

განახლებული გლობალიზაციის პირობებში განსაკუთრებული 

სიმწვავით ეკონომიკური უსაფრთხოების პრობლემები გააქტიურ-

დება, მათ შორის კი უმთავრესი სასურსათო (მაგალითად, [Blair, 

Kalibata, 2020]) და ენერგეტიკული (მაგალითად, [Tvalchrelidze, 

Silagadze, 2020]) უსაფრთხოების უზრუნველყოფა იქნება. 

შეიძლება ითქვას, რომ COVID-19-ის პანდემიამ უშაუალოდ 

გლობალური მასშტაბის საფრთხე შექმნა. ამით კი გაააქტიურა 

სამეცნიერო დისკუსია იმის გარშემო, თუ რა შესაძლებლობები 

უნდა იყოს გამოყენებული როგორც პანდემიის მიმდინარეობისას, 

ისე პოსტპანდემიურ პერიოდში, რაც განახლებული გლობალი-

ზაციის შესაბამისი კონტურების გაცნობიერებულ ფორმირებასთან 

[ჭარაია, 2020] მჭიდროდაა დაკავშირებული. 

 

სანქციონომიკა და გზა განახლებული გლობალიზაციისკენ 

2022 წლის თებერვალში, რუსეთის მიერ უკრაინის წი-

ნააღმდეგ წამოწყებული სამხედრო აგრესიის გამო დასავლეთმა 

მოსკოვს ფართომასშტაბიანი ეკონომიკური სანქციები დაუწესა 

[BBC, 2022]. 

როგორც ცნობილია, ეკონომიკურ სანქციებს ხანგრძლივი 

ისტორია აქვს (მათი შემოღების პირველი შემთხვევა ძვ.წ. მე-5 საუ-

კუნით თარიღდება) (მაგალითად, [Abughris, n.d.]). ეკონომიკური 

სანქციების შემოღების სიხშირით განსაკუთრებით მეოცე საუკუნეა 

გამორჩეული (მაგალითად, [PIIE, n.d.]). 

 როცა ეკონომიკურ სანქციებთან გვაქვს საქმე, უწინარეს 

ყოვლისა, ყურადღების ცენტრში ექცევა  უსაფრთხოების პრობლე-

მა. კერძოდ, სხვადასხვა ქვეყნისთვის დაწესებული ეკონომიკური 

სანქციების ეფექტიანობის კვლევების თანახმად, მათი მეშვეობით 

დადებითი შედეგის მიღება ამ სანქციების ყოვლისმომცველობის 

დონეზეა დამოკიდებული. სხვა სიტყვებით, საყურადღებოა ის, თუ 

რამდენი ქვეყანა იღებს ამ სანქციების მიღებაში მონაწილეობას; 

არანაკლებ მნიშვნელოვანია ისიც, თუ რამდენად მაღალია ავტო-

რიტარულობის დონე იმ ქვეყანაში, რომელსაც სანქციებს უწესებენ 

(მაგალითად, [Tarallo, 2020]). 

 რა თქმა უნდა, დასავლეთის მიერ  რუსეთისთვის უკრაი-

ნაში შეჭრისა და საომარი ოპერაციების წამოწყების გამო დაწესე-

ბული ეკონომიკური სანქციები მსოფლიო ეკონომიკაზე ზეგავლე-

ნის შესწავლის კუთხით განსაკუთრებით საყურადღებოა [Krugman, 

2022]. 

 2022 წლამდე შემოღებული ეკონომიკური სანქციების ეფექ-

ტიანობის განზოგადების საფუძველზე რუსეთის წინააღდმეგ და-

სავლეთის მიერ დაწესებული ფართომასშტაბიანი ეკონომიკური 

სანქციების ეფექტიანობის შესწავლა თანამედროვე ეკონომიკური 

მეცნიერების უმნიშვნელოვანესი გამოწვევაა. ტერმინი სანქციო-
ნომიკა (რომელიც ორი ტერმინის - „სანქციებისა“ და „ეკონომიკის“ 

გაერთიანებით მიიღება) ზუსტად შეესატყვისება ეკონომიკური 

მეცნიერების სფეროს, რომელიც ეკონომიკური სანქციების მიერ 

გამოწვეული ეკონომიკური შედეგების შესწავლაზე უნდა იყოს 

ფოკუსირებული [Papava, 2022a]. 

 სანქციონომიკის კონეტექსტში გლობალიზაციის თავისე-

ბურების შესწავლა კიდევ უფრო მეტ სიმწვავეს იძენს. 

როგორც ეს ზემოთ აღინიშნა, შთაბეჭდილება იმის შესახებ, 

რომ COVID-19-ის პანდემიის პირობებში გლობალიზაცია დას-

რულდა და დეგლობაიზაცია დაიწყო სხვადასხვა ქვეყანაში  კო-

რონავირუსის გავრცელების შეზღუდვის მიზნით, კომპანიების 

მნიშვნელოვანი რაოდენობის ფუნქციონირების შეწყვეტვამ ჩა-

მოაყალიბა. რა თქმა უნდა, ეს შთაბეჭდილება არ იყო მართებული. 

გლობალიზაციის პროცესის მდგრადობაზე კი ყველაზე 

მკაფიოდ არალეგალური ეკონომიკური საქმიანობის (მაგალითად, 

ნარკობიზნესი ან იარაღის უკანონო ვაჭრობა) გლობალური ბუნება 

და მისი სრული აღმოფხვრის პრაქტიკული შეუძლებლობა მოწ-

მობს. სამწუხარო ფაქტია, რომ ეროვნული მთავრობებისა და საერ-

თაშორისო ორგანიზაციების (მაგალითად, ინტერპოლის) აქტიური 

ქმედებების მიუხედავად, გლობალური მასშტაბის მქონე ხსენე-

ბული უკანონო ეკონომიკური საქმიანობა საკამაო სტაბლურობით 

გამოირჩევა. 

გლობალიზაცია-დეგლობალიზაციის გარშემო გამართულმა 

დისკუსიამ ცხადყო, რომ პოლიტიკური გლობალიზაციის დონე 

პრაქტიკულად ჩამორჩება ეკონომიკური გლობალიზაციის დონეს, 

რამაც შექმნა დეგლობალიზაციის დაწყების ილუზია; დისპრო-

პორცია პოლიტიკური და ეკონომიკური გლობალიზაციის დონე-

ებს შორის სულაც არ ნიშნავს იმას, რომ გლობალიზაციის პროცესი 

შექცევადია [Kołodko, 2022]. 

მიუხედავად ამისა, აშკარაა, რომ COVID-19-ის პანდემიის 

დაწყებისთანავე ის გლობალიზაცია, რომელიც ყველასათვის კარ-

გად იყო ცნობილი დასრულდა [Pisani-Ferry, 2021]. ამ შემთხვევაში 

კი, ბუნებრივია, რომ პასუხი გაეცეს კითხვას, თუ რას წარმოადგენს 

ის გლობალიზაცია, რომელიც კარგადაა ცნობილი და რომელიც 

დასრულდა. 

გასათვალისწინებელია, რომ COVID-19-ის პანდემიამდე 

გლობალიზაციამ მოიცვა ადამიანის საქმიანობის ყველა სფერო, 

უწინარეს ყოვლისა კი  – ეკონომიკა, პოლიტიკა და კულტურა (მა-

გალითად, [Lutkevich, 2021]). მათ გარდა  გლობალიზაცია შეეხო  

სოციალურ, ეკოლოგიურ, ტექნოლოგიურ და გეოგრაფიულ სფე-

როებსაც  (მაგლითად, [Multiplier, n.d.]). სწორედ ამის გამო, COVID-

19-ის პანდემიამდელ გლობალიზაციას ჰიპერგლობალიზაცია ეწო-

დება. ეკონომიკური თვალსაზრისით ჰიპერგლობალიზაციის პი-

რობებში ქვეყნები ერთმანეთს კონკურენციას უწევენ  გლობალური 

კორპორაციებისთვის უფრო მომგებიანი გარიგებების შეთავაზების 

მიზნით (Rodrik, 2021).  

ჰიპერგლობალიზაციის ფონზე დაწყებულმა COVID-19-ის 

პანდემიამ გარკვეული რყევები გამოიწვია გლობალურ ეკონომი-

კაში, რომელმაც, როგორც უკვე აღინიშნა ზემოთ, არა დეგლობა-

ლიზაციას, არამედ ფსეცდოდეგლობალიზაციას დაუდო საფუძ-

ველი. ამ უკანასკნელს, რომელმაც გლობალიზაციის პროცესის 

გარკვეულ მოუწესრიგებულობაში და რყევებში იჩინა თავი, უპ-

რიანია ტურბულენტური გლობალიზაცია ეწოდოს [Papava, 2022d]. 

გლობალიზაციის ტურბულენტურობის შემცირებაში კი კორონავი-

რუსის საწინააღმდეგო ვაქცინის შემოღებასა და ფართოდ გავრცე-

ლებას უდიდესი მნიშვნელობა ჰქონდა (მაგალითად, [Papava, 

2021d]). 

2022 წლის 24 თებერვალს რუსეთის მხრიდან უკრაინაში 

დაიწყებულმა ომმა, და დასავლეთის მიერ რუსეთის წინააღმდეგ 

შემოღებულმა ეკონომიკურმა სანქციებმა ძირფესვიანად შეცვალა 

მსოფლიო ეკონომიკის კონტურები [Roubini, 2022c], რაც, რა თქმა 

უნდა, მის გლობალურ ხასიათსაც შეეხო [Furman, 2022]. სხვა სიტყ-

ვებით, თვალსაჩინოა მსოფლიო ეკონომიკის არქიტექტურის ტრან-

სფორმაცია, რომლის უმთავრესი მახასიათებელია მსოფლიო 

ეკონომიკის ფრაგმენტაცია იმ ქვეყნებად, რომლებიც უერთდებიან 

რუსეთის წინააღმდეგ დაწესებულ ეკონომიკურ სანქციებს,  ქვეყ-

ნებად, რომლებიც რუსეთის მოკავშირეები არიან (ეს, უწინარეს 

ყოვლისა, ეხება ბელარუსს), და ქვეყნებად, რომლებმაც ამ კონ-

ფრონტაციულ სქემაში ნეიტრალიტეტი შეინარჩუნეს (კერძოდ, 

ისრაელი, თურქეთი, ჩინეთი, ინდოეთი და სხვ.) [Papava, 2022b]. 

იმის ფონზე, რომ თუნდაც ფორმალურად COVID-19-ის 

პანდემია არ არის დასრულებულად გამოცხადებული, რუსეთის 

მიერ უკრაინაში წარმოებული ომისა და რუსეთის წინააღმდეგ და-

წესებული ეკონომიკური სანქციების ფონზე, მსოფლიო ეკონომი-

კისათვის უმთავრესად კონფრონტაციულობაა დამახასიათებელი. 

გლობალიზაციის კონტექსტში პასუხგასაცემია კითხვა იმის 

შესახებ, თუ რამდენადაა თავსებადი კონფრონტაციულობა და 

გლობალიზაცია? სხვა სიტყვებით, გამორიცხავს თუ არა კონფრონ-

ტაციულობა გლობალიზაციას? 

აშკარაა, რომ რუსეთის წინააღმდეგ დაწესებული ეკო-

ნომიკური სანქციები არასრულფასოვანია. ამის მიზეზი კი არის:  

 ევროკავშირის ზოგიერთი ქვეყანის მიერ რუსეთის წი-

ნააღმდეგ ეკონომიკური სანქციების დაწესების პარალე-

ლურად რუსული ენერგომატარებლების შეძენა [Dodman, 

2022];  

 მსოფლიოს მრავალი ქვეყანა, როგორ ეს ზემოთ უკვე აღი-

ნიშნა, რუსეთის წინააღმდეგ დაწესებულ ეკონომიკურ 

სანქციებს არ შეერთებია. 

სწორედ გლობალიზაციამ „შეუწყო ხელი“ თავის დროზე 

ეკონომიკური სანქციების გვერდის ავლაში ვენესუელას, თუ ირანს, 

რომელთა გამოცდილებასაც წარმატებით იყენებს რუსეთი მის 

წინააღმდეგ დასავლეთის მიერ დაწესებული სანქციების დასაძ-

ლევად და ახერხებს იმას, რომ სანქციების დამწესებელმა ქვეყნებმა 

ამ სანქციების მიუხედავად შეისყიდონ რუსული ნავთობი; ცალკე 

აღსანიშნავია, კრიპტოვალუტის გამოყენება, რაც, როგორც გლობა-

ლიზაციის პროდუქტი, პრაქტიკულად უალტერნატივოა ფულის 

არატრანსპარანტული გადარიცხვებისათვის [Ruehl, 2022].   

მაშასადამე, რუსეთ-უკრაინის ომით და დასავლეთის მიერ 

რუსეთის წინააღმდეგ დაწესებული ეკონომიკური სანქციებით გა-

მოწვეული გლობალური ეკონომიკის კონფრონტაციული ხასიათი 

გლობალიზაციის დასრულებას ფაქტობრივად სულაც არ ნიშნავს. 

შესაბამისად გლობალიზაციის მოდიფიცირების ეს პროცესი კონ-
ფრონტაციული გლობალიზაციის გამოვლინებად უნდა ჩაითვა-

ლოს [Papava, 2022d]. 



36 

 

 

კონფრონტაციული გლობალიზაციის გამოვლინებად უნდა 

ჩაითვალოს ე.წ. „ფრენდშორინგი“ (“friendshoring”) ან „ელაიშო-
რინგი“ (“allyshoring”), ანუ ვაჭრობის შემოფარგვლა მხოლოდ საერ-

თო ფასეულობების მქონე ქვეყნებით, როცა მიწოდების ჯაჭვების 

გადატანა ხდება იმ ქვეყნებში, სადაც შეფერხებების რისკი პოლი-

ტიკურ გართულებათა გამონაკლებია (მაგალითად, [Kessler, 2022; 

Kollewe, 2022]). საყურადღებოა, რომ თანამედროვე ცვალებად 

მსოფლიოში საერთო ფასეულობების მქონე ქვეყნების წრე სულაც 

არ არის სტაბილური, რაც ფრენდშორინგის გასახორციელებლად 

სერიოზულ სირთულეებს ქმნის. თანაც ფრენდშორინგის ფორმატ-

ში ერთმანეთთან დაკავშირებული იქნებიან ეკონომიკური განვი-

თარების მხრივ მეტ-ნაკლებად ერთნაირ დონეზე მყოფი ქვეყნები, 

რაც ამ ქვეყნების კოოპერაციულ კავშირებს განვითარებად ქვეყ-

ნებთან აშკარად შეასუსტებს (ცალკეული მიმართულებებით კი, 

სავარაუდოდ, საერთოდაც გაწყვეტს) [Rajan, 2022b]. იმავდროუ-

ლად აშკარაა, რომ კონფრონტაციული გლობალიზაციის პირო-

ბებში ფრენდშორინგი გარდაუვალია. 

ანგარიშგასაწევია ის გარემოება, რომ ფრენდშორინგი თავისი 

არსით იწვევს გლობალური ეკონომიკის ფრაგმენტაციას, რაც 

მსოფლიოს წინაშე არსებული გამოწვევების ფონზე სამომავლოდ 

ახალ სირთულეებს შექმნის. სწორედ ამიტომ, გაეროს გენერალური 

მდივანი ანტონიუ გუტერეში მსოფლიოს ამ გამოწვევებიდან გა-

მომდინარე ხაზს უსვამს იმას, თუ რა დიდი მნიშველობა აქვს 

ერთიანი გლობალური ეკონომიკის არსებობას [UN, 2022]. საყუ-

რადღებოა, რომ თანამდეროვე გეოპოლიტიკა მწვავედ უპირისპირ-

დება მსოფლიო ეკონომიკას, მის ერთიანობას [Rodrik, 2022b], და 

ამის უკან არა მარტო პანდემია და რუსეთის წინააღმდეგ და-

სავლეთის მიერ დაწესებული ეკონომიკური სანქციებია, არამედ 

განსაკუთრებით მნიშვენლოვანია აშშ-სა და ჩინეთს შორის არსებუ-

ლი „ცივი ომისთვის“ დამახასიათებელი კონფლიქტური ხასიათის 

მქონე ურთიერთობაც, რომელსაც საფუძველი ჯერ კიდევ დონალდ 

ტრამპის პრეზიდენტობისას ჩაეყარა და ჯო ბაიდენის პრეზი-

დენტობის პერიოდშიც გრძელდება (მაგალითად, [Carr, ed., 2021; 

Rudd, 2022; Woodward, 2017]). 

როგორც ვხედავთ, ჰიპერგლობალიზაცია თავდაპირველად 

ტურბულენტურში, ხოლო შემდეგ კონფრონტაციულ გლობალიზა-

ციაში გადაიზარდა. ბუნებრივად ჩნდება კითხვა, თუ  მომავალში 

მას რა ჩაანაცვლებს? მაშასადამე, გასააზრებელია ის, თუ როგორი 

ხასიათის იქნება  გლობალიზაცია კონფრონტაციული გლობალი-

ზაციის შემდეგ, ანუ მაშინ, როცა რუსეთის ომი უკრაინაში დას-

რულდება და დასავლეთიც მოუხსნის რუსეთს ეკონომიკურ 

სანქციებს. ამ კონტექსტში იგულისხმება, რომ COVID-19-ის პანდე-

მიაც იქნება დასრულებული. 

ზემოთ უკვე ხაზგასმით აღინიშნა, რომ ჯერ კიდევ COVID-19 

პანდემიის დროს მსჯელობის საგანი გახდა გლობალიზაციის ე.წ. 

ახალი „ტალღის“ გააზრების აუცილებლობა. ამ „ტალღამ“, თავის 

მხრივ, გლობალიზაციის პროცესი თვისებრივად უნდა განაახლოს 

[El-Erian, 2020]  და ე.წ. „უკეთესი გლობალიზაციის“ [Rodrik, 2022a] 

ფორმირებას უნდა შეუწყოს ხელი. 

„უკეთესი გლობალიზაცია“ მიგვანიშნებს, რომ ის გლობალი-

ზაციის ყველა წინა სახეობასთან (ანუ ჰიპერგლობალიზაციასთან 

და, მით უმეტეს, ტურბულენტურ და კონფრონტაციულ გლო-

ბალიზაციასთან) შედარებით უკეთესი უნდა იყოს. სიტყვა „უკე-

თესი“, თავის მხრივ, საკმაოდ ბუნდოვანია, ამიტომ აუცილებელია 

„უკეთესი გლობალიზაციის“ არსში გარკვევა. 

ძნელია არ დაეთანხმო ჯოზეფ სტიგლიცს, ეკონომიკაში 

ნობელის პრემიის ლაურეატს, რომელიც თვლის, რომ პრობლემა 

მხოლოდ გლობალიზაციაში არ არის, რადგანაც თავად საბაზრო 

ეკონომიკაა არასაკმარისად მდგრადი [Stiglitz, 2022]. 

COVID-19-ის პანდემიამ, ისევე როგორც უკრაინაში რუსეთის 

ომმა და რუსეთის წინააღმდეგ დასავლეთის მიერ დაწესებულმა 

ეკონომიკურმა სანქციებმა აშკარად გაამწვავა ეკონომიკის 

მდგრადობის პრობლემა, რომელიც უშუალოდაა დამოკიდებული 

ენერგეტიკულ [UN, 2021] და სასურსათო უსაფრთხოებასთან [Blair, 

Kalibata, 2020]. ეს კი შესაბამისად, რუსეთ-უკრაინის პარალელუ-

რად მიმდინარე გლობალური ხასიათის მქონე „ნავთობის ომის“ 

[Bugriy, 2022] და „სასურსათო ომის“ [Frum, 2022] პირდაპირი შე-

დეგია. 

ზემოთქმულიდან გამომდინარე, ხსენებული „უკეთესი 

გლობალიზაცია“ მიიღწევა მხოლოდ იმ შემთხვევაში, როცა ჰი-

პერგლობალიზაციის ცნობილი სქემები უპირობოდ გაითვალისწი-

ნებენ ცალკეული ქვეყნების, რეგიონებისა და მთელი მსოფლიოს 

ეკონომიკური უსაფრთხოების უზრუნველყოფის აუცილებლობას. 

მაშასადამე, „უკეთესი გლობალიზაცია“ არის გლობალიზაცია ეკო-
ნომიკური უსაფრთხოებით. სწორედ მან უნდა ჩაანაცვლოს კონ-

ფრონტაციული გლობალიზაცია მაშინ, როცა რუსეთის ომი უკ-

რაინაში დასრულდება ისე, რომ დასავლეთი მოუხსნის აგრესორს 

ეკონომიკურ სანქციებს. 

 

ეკონომიკური უსაფრთხოების ძირითადი გამოწვევების შესახებ 

თავდაპირველად COVID-19-ის პანდემიამ, შემდეგ კი რუ-

სეთის ომმა უკრაინაში და დასავლეთის მიერ რუსეთის წინააღ-

მდეგ დაწესებულმა ეკონომიკურმა სანქციებმა არსებითად გაამწვა-

ვა გლობალური საფრთხეების პრობლემა, იმ საფრთხეების, რომ-

ლებიც ადამიანის ცხოვრების და საქმიანობის პრაქტიკულად ყვე-

ლა სფროს ეხება [Roubini, 2022b, 2022d]. ამის ერთ-ერთი ყველაზე 

თვალსაჩინო მაგალითია კლიმატის ცვლილებით გამოწვეული 

გლობალური (მათ შორის, ეკონომიკური) საფრთხეები [Rajan, 

2022]. 

როცა საუბარია თანამედროვე ეკონომიკურ საფრთხეებზე, 

უწინარეს ყოვლისა, ყურადსაღებია მაღალი ინფლაცია, რომელიც 

გლობალური პრობლემაა (მაგალითად, [Acemoglu, 2021a; Marin, 

2021b]. კერძოდ, COVID-19 პანდემიის პირობებში ინფლაციის 

ზრდა მიწოდების შემცირებით იყო გამოწვეული. ეს კი მიწოდების 

გლობალური ჯაჭვების რღვევამ განაპირობა. სწორედ ამიტომ ამ 

ტიპის ინფლაციისთვის გაჩნდა ტერმინი „მიწოდების ჩეინფლაცია“ 

(“Supply-Chainflation”) (Pride, Reynolds, Vovk, 2022). ტერმინი „ჩეინ-

ფლაცია“ წარმოქმნილია ორი ინგლისური სიტყვის “chain” (ქარ-

თულად „ჯაჭვი“) და “inflation”-ის („ინფლაცია“) გაერთიანებით. 

მიწოდების გლობალური ჯაჭვების რღვევით არა უბრალოდ 

მცირდება მიწოდება, არამედ მთელი ტექნოლოგიური ციკლების 

შემკვრელი ჯაჭვებიც წყდება, რის შედეგადაც უშუალოდ წარ-

მოებაც ეცემა, ანუ აშკარა ხდება ნაკლებწარმოების ინფლაცია 

[Papava, 2022e]. 

ტრადიციული შეცდომა, რომელსაც უშვებენ ნაკლებწარ-

მოების ინფლაციასთან მიმართებით ეკონომიკური პოლიტიკის 

შემუშავებისას, არის ის, რომ ამ ინფლაციას მაკროეკონომიკურ 

პრობლემად მიიჩნევენ [Galbraith, 2021]. სინამდვილეში კი, რო-

გორც ითქვა, ნაკლებწარმოების ინფლაცია უშუალოდ მიწოდების 

გლობალური ჯაჭვების რღვევითაა განპირობებული. მაშასადამე, 

ნაკლებწარმოების ინფლაცია თავისი ბუნებით ინსტრუმენტული 

პრობლემა არ არის. 

გლობალური ჯაჭვების რღვევა ყველაზე მეტი სიმწვავით 

გამოიკვეთა ისეთ პროდუქტებზე, როგორციაა ნახევარგამტარები, 

დიდი ტევადობის ბატარეები, რომლებიც გამოიყენება ელექტრო-

მობილებში, მნიშვნელოვანი მინერალები და მასალები, ფარმაცევ-

ტული პრეპარატები და თანამედროვე ფარმაცევტული ინგრე-

დიენტები [Marin, 2021a]. 

მიწოდების გლობალური ჯაჭვების რღვევით გამოწვეული 

პრობლემის გადასაწყვეტად სამი შემდეგი მიმართულება იკვეთება 

[Marin, 2021]: 

1. ამა თუ იმ ქვეყნიდან ადრე გატანილი წარმოების უკან იმავე 

ქვეყანაში დაბრუნება; 

2. მიწოდების ჯაჭვების ფუნქციონირებაში რყევებისგან დაცვის 

მიზნით რესურსების დამატებითი მარაგების შექმნა; 

3. ფირმების მიერ რესურსების სხვადასხვა, დივერსიფიცირებუ-

ლი წყაროდან მიღება. 

 საყურადღებოა, რომ „რეშორინგი“ (“reshoring”), ანუ კომპა-

ნიების სამშობლოში დაბრუნება, ან „ნიაშორინგი“ (“nearshoring”), 

ანუ კომპანიების შორეული ქვეყნებიდან მეზობელ ქვეყნებში 

გადმოტანა, თანდათანობით ზემოხსენებულმა ფრენდშორინგმა 

ჩაანაცვლა [Kessler, 2022]. ლოგიკურია კითხვა, თუ რამდენადაა 

შესაძლებელი (უფრო ზუსტად კი რამდენად ძვირია) ფრენდ-

შორინგის გზით მიწოდების შემცირების პრობლემის დაძლევა 

[Kollewe, 2022].  

აშკარაა, რომ არა უბრალოდ ფრენდშორინგი, არამედ ზოგა-

დად მიწოდების ჯაჭვების დივერსიფიკაცია საკმაოდ რთული გან-

სახორციელებელია, და, რაც მთავარია, მიწოდების ჯაჭვის გართუ-

ლებასთან ერთად შესაბამისი ეკონომიკური რისკიც იზრდება 

[Acemoglu, 2021b], რაც საბოლოო ჯამში ფასების დონის ზრდას 

შეუწყობს ხელს. 

ეკონომიკური უსაფრთხოებიდან გამომდინარე მიწოდების 

ჯაჭვების დივერსიფიკაცია გარდაუვალია, თუმცა გასათვალის-

წინებელია ისიც, რომ ეს პროცესი, განსაკუთრებით საწყის ეტაპზე, 

ინფლაციის ზრდას განაპირობებს. 

მართალია, თანამედროვე ნაკლებწარმოების ინფლაცია 

გლობალური პრობლემაა, თუმცა ის სერიოზული გამოწვევაა 

ეროვნული ეკონომიკური უსაფრთხოებისთვის. საყურადღებოა, 

რომ ამ ინფლაციიდან თავის დაღწევა მხოლოდ და მხოლოდ 

გლობალურ დონეზეა შესაძლებელი, რაც კიდევ უფრო ართულებს 

და პრაქტიკულად შეუძლებელსაც კი ხდის ამ პრობლემის ინ-

დივიდუალურ რეჟიმში გადაწყვეტას. 

არსებული მიწოდების გლობალური ქსელების განახლების 

ამოცანის სირთულე ეკონომიკური მეცნიერების წინაშე აყენებს 

მიწოდების ჯაჭვების ფორმირების, ფუნქციონირებისა და შესაძლო 

რყევებზე მათი რეაგირების მოდელების შექმნისა და განვითა-

რების აუცილებლობის საკითხს [Spence, 2021]. 

ინფლაციის ზრდის მნიშვნელოვან წყაროს როგორც პან-

დემიის, ისე რუსეთ-უკრაინის ომის დროს სურსათის გაძვრებაა 

[Ghosh, 2022; Reinhart, Graf Von Luckner, 2022], რაც ზემოაღნიშ-

ნული „სასუსათო ომითაა“ უშუალოდ გამოწვეული. 

განსაკუთრებული სიმწვავით დგას ნავთობსა და გაზზე ფა-

სების  მატება. 2022 წლის ბოლოს „დიდი შვიდეულის“ მიერ რუ-

სულ ნავთობზე ფასის ზედა ზღვარის (60 აშშ დოლარი ბარელზე) 

დაწესება (მაგალითად [Reed, 2022]) მოსკოვისთვის, როგორც მოსა-

ლოდნელი იყო, მიუღებელი აღმოჩნდა [VOA, 2022]. ფაქტობრივად 

კი ყველაფერი იქით მიდის, რომ, დიდი ალბათობით, მსოფლიოში 

ახალი ენერგეტიკული კრიზისი ჩამოყალიბდება [Moran, 2022], რაც 

გამოწვევს ნავთობპროდუქტების გაძვირებას, რის შედეგადაც წარ-

მოების დანახარჯების ზრდით გამოწვეულ ინფლაციას შეეწყობა 

ხელი. აქვე იმასაც უნდა გაესვას ხაზი, რომ რუსულ ნავთობზე 

ფასის დაწესებული ზედა ზღვარი არა იმდენად რუსეთზე იმოქ-

მედებს უარყოფითად, რამდენადაც ხელსაყრელი იქნება ჩინე-

თისთვის, რომელიც კიდევ უფრო მეტ რუსულ ნედლ ნავთობს 

შეიძენს, ხოლო და მისი გადამუშავებით მიღებულ ნავთობ-

პროდუქტებს ბევრად ძვირად გაყიდის [Lacalle, 2022]. 

აშკარაა, რომ მაღალი ინფლაციის ფონზე გაიზრდება უმუ-

შევართა რიცხვი, რაც სტაგფლაციური პროცესის დაწყებას მოას-

წავებს [Roubini, 2022a], თანაც ეს სტაგფლაცია სავალო კრიზისთან 

იქნება ინტეგრირებული [Roubini, 2022e]. ეს სულაც არ არის გასაკ-

ვირი თუკი გავითვალისწინებთ იმას, რომ სახელმწიფოთა მიერ 

აღებული ვალის არსებითი ზრდა ჯერ კიდევ COVID-19 პანდემიის 

პირობებში დაიწყო (მაგალითად, [Papava, Charaia, 2021]). 

ფაქტია, რომ თუ გლობალურად ქვეყნის (ანუ კერძო და 

სახელმწიფო სექტორების ერთობლივი ვალის) თანაფარდობა 

მთლიან სამამულო პროდუქტთან 1999 წელს იყო 200%, 2021 წელს 

ის 350% გახდა, ხოლო 2022 წლის ბოლოსთვის ამ თანაფარდობამ 

განვითარებული ეკონომიკის მქონე ქვეყნებში, ასევე  კონკრეტუ-

ლად  აშშ-ში, 420%-ს, ხოლო ჩინეთში 330%-ს მიაღწია [Roubini, 

2022f]. 

ცალკე პრობლემაა ეკონომიკის ზომბირება, რომელსაც გან-

საკუთრებით COVID-19-ის პანდემიის პირობებში შეეწყო ხელი 

[Papava, 2021c; Papava, Chkuaseli, 2021; Stiglitz, 2020b]. ეს პრობლემა 

სტაგფლაციური სავალო კრიზისის პირობებში აუცილებლად გამწ-

ვავდება [Daniel, 2022; Roubini, 2022f]. 

განხილულ ეკონომიკურ საფრთხეთა უმრავლესობა გლო-

ბალური ხასიათისაა, თუმცა მათ  ცალკეული ეროვნული სახელმ-

წიფოების კონტექსტში მკაფიოდ გამოკვეთილი თავისებურებები 

აქვთ, რაც თითოეული ეკონომიკური საფრთხის მიმართულებით 

დამატებით შესწავლას მოითხოვს. 

 

დასკვნა 

COVID-19-ის პანდემიას გლობალური ხასიათი თავად გლო-

ბალიზაციის მაღალმა დონემ შესძინა. 

COVID-19-ის პანდემიის საწყის ეტაპზე გამოიკვეთა ეროვ-

ნულ მთავრობათა არაკოორდინირებული მოქმედება და საერთა-

შორისო ორგანიზაციების დაბნეულობით გამოწვეული პასიურო-

ბა. ამან კი გამოიწვია იმ შეხედულების ფორმირება, რომლის თა-

ნახმადაც გლობალიზაციის საყოველთაო პროცესი შეფერხდა და 

მან უკუსვლა დაიწყო, ანუ პანდემიამ დეგლობალიზაციის ტენდენ-

ციას შეუწყო ხელი. 

COVID-19-ის პანდემიის პირობებში ეკონომიკის ცალკეული 

სექტორების ჩაკეტვამ მიწოდების გლობალური ჯაჭვის რღვევა 

განაპირობა, რაც ისევ და ისევ დეგლობალიზაციის კონტექსტში 

იქნა აღქმული. 

გლობალიზაციის გარდუვალობისა და მიზანშეწონილობის 

„ფორმულა“ შემდეგია: პანდემიის გლობალური ხასიათის გამო 

მისი დაძლევა მხოლოდ გლობალიზაციის პირობებშია შესაძლე-

ბელი. 

COVID-19-ის პანდემიის მიერ პროვოცირებული დეგლო-

ბალიზაციის ელემენტები ფაქტობრივად არა დეგლობალიზაციის, 

არამედ ფსევდოდეგლობალიზაციის გამოვლინება იყო. 

ზოგადად, გლობალიზაციის პროცესის მდგრადობას ყვე-

ლაზე რელიეფურად არალეგალური ეკონომიკური საქმიანობის 

ნონო ეკონომიკური საქმიანობა საკმაო მდგრადობით გამოირჩევა. 

აღმოჩნდა. 

 COVID-19-ის პანდემიამდე განვითარებულმა ჰიპერგლობა-

ლიზაციამ ადამიანის საქმიანობის ყველა სფერო მოიცვა. სწორედ 

ჰიპერგლობალიზაციის ფონზე დაწყებულმა COVID-19-ის პანდე-

მიამ გლობალურ ეკონომიკაში გარკვეულ რყევებს მისცა ბიძგი, 

რის შედეგადაც ჰიპერგლობალიზაცია ტურბულენტურმა გლობა-

ლიზაციამ ჩაანაცვლა. 

იმის გამო, რომ დასავლეთის მიერ რუსეთის წინააღმდეგ 

შემოღებულმა ეკონომიკურმა სანქციებმა მსოფლიოს ქვეყნების 

უმრავლესობა ვერ მოიცვა (მაგალითად, თურქეთი, ისრაელი, ინ-

დოეთი, ჩინეთი), ხოლო თავად სანქციები რუსულ ენერგორე-

სურსებზე სრულფასოვნად ვერ განხორციელდა, ტურბულენტური 

გლობალიზაციიდან მოხდა  კონფრონტაციულ გლობალიზაციაზე  

გადასვლა. 

THE PROBLEM OF DEGLOBALIZATION AND THE MAIN CHAL-

LENGES TO NATIONAL ECONOMIC SECURITY IN THE CONTEXT OF 

RENEWED GLOBALIZATION 

Summary 

 

The paper examines the process of pseudo-deglobalization caused by the 

COVID-19 pandemic as well as Russia’s war against Ukraine and the 

economic sanctions against the aggressor. It is shown that 

deglobalization as such is in principle impossible and inexpedient. The 

stages of transformation of hyperglobalization are studied. Taking into 

account the challenges facing both the world and individual countries, it 

is concluded that the new globalization should be directly related to 

issues of economic security. The immediate challenges to economic 

security are high inflation, global stagflation, debt crisis, the “Oil War,” 

the “Food War” and others. All these challenges are both global and 

local. 

